Балтач районы Бөрбаш урта мәктәбе

Математик КВН

( 6 -8 класс укучылары өчен үткәрелгән чара)

Укытучы: Мифтахова Н.С.

Укытучы: Исәнмесез укучылар! 
Бүгенге математик уенны башлап җибәрик.

Дөнья тарихының тулы үсешен

Бөек туган илнең бөтен төзелешен.
Үткәннәрен җирнең, көннең киләсен

Туган мәктәбеңдә укып беләсең.

Шулардан берсе – математика, олы бер фән ул, 

Гасырларны кичеп, үсә килгән ул.

Шул фән сезгә дуслар ача дөньяны
Чын күңелдән хөрмәт белән өйрәнегез, яратыгыз аны.

Бүгенге уенда ике команда катнашачак. Уенны бәяләп бару өчен жюри  членнары билгелик:

Команда белән таныштыру өчен сүзне капитаннарга бирик.

1) Капитаннар үз командаларындагы кешеләр белән таныштыра. (Мәсәлән,  Мифтахова Гүзәл- 6 класс укучысы ,“4-5” билгеләренә генә укый, рәсем ясарга ярата, спорт белән шөгылләнә)
2) Икенче бирем – командалар эмблемалар ясарга тиеш. Мин һәр командага шигырь укыйм, җавабын табып, тиз генә ясап жюрига тапшырырга кирәк. 

1-командага: Менә әйтик, мин үзем, тора алам бер үзем

Авыш һәм дә вертикаль, ята алам горизонталь.

Үлчәп бетерә алмыйлар кисмәсә кисемтәләр

Әйләнәгә орынсам, кушаматым орынма

Ә нокталар киссәләр, кисемтәгә кисәләр. (. . . .)
2-командага: Яссылыкның бер өлеше булам мин дуслар

Ике туры кисешкәндә бу турылар арасында

Булабыз вертикаль дә, кайвакытта чиктәш тә.

Җәенке без, кысынкы, туп-туры һәм вертикаль,

Чиктәш була алабыз.

Үлчәмебез: минут, секунд, радиан һәм градус. (. . . . . .)

3) Эмблемалар әзер. Ә хәзер кичәбезнең девизын чишәргә кирәк. Моның өчен мин командаларга мисаллар бирәм, җаваплар турына язылган хәрефләрдән девизны укырсыз.
 1) 3+4 > 5 + *
2) 2к – к = 4

3) х . х = 4

4) (в-с)+с=3

5) 2с+с=15

6) (34-28):1=

7) к.к=к+к

8) (8:2).2=

9)7.7-7.6=

10) 99.0+3=

11) 3.3=

У=1    Л=2     а=3   Й=4   Э=5    З=6    Т=7  Ә=8    П=9 (“Уйла, эзлә, тап”)
4) Командалар мисалларны чишкән арада болельщикларга бер әкият сорау бирәм.

Һәрберебез кечкенәдән әкиятләр тыңлап, сөйләп үсә. Тылсымлы әкиятләрдәге шайтаннар, убырлы карчыклар, патшалар һәрвакыт өчәр бирем, башваткыч бирәләр. Ә уңай геройларга тапкырлык күрсәтергә, табышмакларга җавап табарга, бер көндә әллә нинди могҗизалар эшләргә туры килә. Әйдәгез тылсымлы әкиятләрне искә төшерик әле. Мин әкият сөйлим, ә сез аның исемен табарга тырышырсыз...
Берәү дустына кечкенә генә бүләк бирә. Ә бу бүләккә җан иңә. Үзенең шуклыгы аркасында ул күп маҗараларга тап була. Ләкин алтын ачкыч ярдәмендә ул дусларына зур файда китерә. Аларны зур сәхнәгә алып чыга. Бу нинди әкият?

Укытучы: Дөрес Буратино әкияте. Менә бүген безнең кичәбезгә Буратино үзе дә килеп җиткән. Әйдәгез сүзне аңа бирик.

Буратино:  Исәнмесез дусларым! Сезнең арада да минем кебек дәрес калдырып, театр карап йөрүчеләр юкмы?

Укытучы: Юк, юк Буратино. Безнең укучыларыбыз андый тәртипсез түгелләр. Театрны буш вакытларында үзләре куялар, тырышып укыйлар.

БУРАТИНО: Ә шулаймыни? Алай булса хәзер сынап карыйм әле үзегезне. Менә миңа Мальвина мисаллар биргән иде. Тырыштым, тырыштым, чиштем. Тик сезнең янга килгәндә, көчле буран чыгып мисалларымдагы барлык өтерләремне очыртып алып китте. Шушы мисалларыма кире дөрес итеп өтерне генә куеп бирегезче. (2 командага акчалар бирелә Һәр кәгазь артында мисаллар)
	1) 53 + 17 = 7

2) 3 + 108 = 408

3) 42 + 17 = 212
	1) 736 – 336 = 4

2) 63 – 027 = 603

3) 57 – 4 = 17

	Җавплар

4) 5,3 + 1,7 = 7

5) 3 + 1,08 = 4,08

6) 4,2 + 17 = 21,2
	Җаваплар

4) 7,36 – 3,36 = 4

5) 6,3 – 0,27 = 6,03

6) 5,7 – 4 = 1,7


Буратино: Ә мин болельщикларга да сораулар әзерләдем:
1) Нәрсәне әзерләп була, ашап булмый? (дәресне)
2) Кара песигә кайчан өйгә керергә җайлы? (ачык ишектән)
3) Уңга борылганда кайсы тәгәрмәч әйләнми? (запас)
4) 2 башлы, 2 куллы, 6 аяклы, йөргәндә 2 аягы ял итә, бу ни булыр? (атлы кеше)
Укытучы: Менә Буратино мисалларың чишелде. Рәхмәт сорауларың өчен. Синең эзгә басып төлке дә килеп җитә. Син хәзергә утырып ял итә тор. Ә без төлкене каршылыйк.
Төлке: Менә кайда җыелган икән балаларның чибәрләре, матурлары, акчалылары. Мин үзем дә ничава болай. Буй сыным да, каш-күзем дә, шома телем дә бик шәп. Тик менә баш юк миндә, акыл юк.

Укытучы: Тукта әле төлке Алиса. Ник үзеңне кимсетәсең? Без укыган әкиятләрдә мультикларда бик хәйләкәр, тапкыр бит син.

Төлке: Әй картаелдымы шунда. Баш эшләми бит. Менә укучылар сез булышмассызмы дип килдем әле. Базилио пескәйнең хәзинәсен таптым, тик ала гына алмыйм. Менә тыңлагыз әле: Кызыл коробкага ”Акча” дип, Зәңгәр коробкага “Буш” дип, Яшел коробкага “Елан” дип язылган. Дөрестән дә коробкаларда шушы әйберләр, ләкин бу язулар берсе дә дөрес күрсәтелмәгән. Зинһар акчалы коробканы гына табып бирегез.

Укытучы: Ягез әле укучылар төлкегә булышыйк.

Төлке: Мин калганнарга да сорау әзерләдем. Ягез әле игътибар белән тыңлап карагыз. 

1) 5 шәм янып тора иде.Икесен сүндерсәләр, ничә шәм торып кала?(2)
2) Ике малай юлда барганда 10 сум акча табалар. 5 малай барса ничә сум акча табарлар иде?(10)
3) Мин ач карынга ничә тавык боты ашый алам?(1)
4) Сан белән цифр арасында нинди аерма бар?Сан күп, цифр 9)
5) Нәрсәнең башын да ахырын да табып булмый?(түгәрәкнең)
Укытучы: Менә төлке синең сорауларыңа да җавап таптылар. Ярышыбызның кунагы бул, түребезгә рәхим ит.
Базилио: Төлке шушы тирәдәнрәк үткән бугай. Әллә берәр бәйрәмгә килеп эләктем инде.

Укытучы: Әйе Базилио , төлке дә, Буратино да безнең хөрмәтле кунакларыбыз.

Базилио: Һай  теге ахмак Буратино яшергән акчаларны эзләп, хәлдән тайдым. Сездә алтын акчалар юкмы? Әйдәгез минем белән могҗизалар кырына.

Укытучы: Юк Базилио. Биредә могҗизаны үзләре табучы балалар. Бүген бездә математик КВН.

Базилио: Математиклар кичәсе булгач бигрәк шәп. Алай булгач миңа ярдәм итегез. Менә сезгә сүзләр тик хәрефләрнең урыннары алышкан. Шуларны тәртипкә китереп, математик терминнарны табыгыз.
1) Легабар (алгебра)
2) Мрагм (грамм)
3) Судраг (градус)
4) Гәркүтә (түгәрәк)
5) Милтокер(километр)
6) Мәтсеки(кисемтә)
Укытучы: Командаларга биремнәр бирелде. Базилио болельщикларга да сораулар әзерләгән.
Базилио: 1) Нинди үләнне сукыр да белә? (кычыткан)

2)Кайсы җиңел: 1кг мамыкмы, 1 кг тимерме? (тигез)

3) Нинди санда хәреф белән  цифрлар саны тигез? (100-йөз)

4) Нинди 2 сан суммасы аларның тапкырчыгышына тигез? (2)

5) Матрос күлмәгендә ничә полоса була? (күлмәге юк, тельняшка)

Укытучы: Базилио менә синең мисалны да чиштеләр. Әйдә әле ял итеп тор. Ә хәзер командаларның белемнәрен мин тикшереп карыйм инде. Дәрестә үткән билгеләмәләргә җавап язып барырга 

1) Әйләнәнең теләсә нинди  ноктасын үзәк белән тоташтыручы кисемтә

2) Өчпочмак түбәсен каршы якның уртасы белән тоташтыручы кисемтә

3) Әйләнәнең теләсә нинди 2 ноктасын тоташтыручы кисемтә

4) Исбатлау таләп ителә торган билгеләмә исеме

5) Түгәрәкнең иң зур хордасы

6) Барлык яклары тигез булган турыпочмаклык

7) Почмак үлчәү приборы

8) Түгәрәк сызу өчен кулланыла торган прибор

9) Күппочмакның барлык якларының суммасы

10) Иң гади геометрик төшенчә

11) Бер ягы чикләнгән туры

12) Кушу нәтиҗәсе
13) Алу нәтиҗәсе

14) Бүлү нәтиҗәсе

15) Иң кечкенә 3 урынлы сан

16) 1 метрда ничә см

17) 1 минутта ничә секунд

18) Ничә цифр беләсез

19) Иң кечкенә гади сан

20) Миллион язылышында ничә 0 бар

21) Иң зур ике урынлы сан

Укытучы: Математика дәресе рәсем дәресе белән бәйләнгән. Геометрик фигуралар, таблицалар ясаганда рәсем ясау кагыйдәләрен онытмаска кирәк.

Алдагы бирем художниклар өчен. Цифрлардан кеше рәсеме ясарга.
Команда рәсем ясаган арада, килгән кунакларыбызны да сынап карыйк әле. Буратино 1-30 га кадәр санарга кирәк. Ләкин 3 кергән һәм 3кә бүленә торган сан урынына “ялгышмыйм” дигән сүзне әйтергә кирәк. Базилио шушы ук биремне үтәп карыйк. Төлке шушы ук биремне үти.

Укытучы: Соңгы бирем командалар математика сүзеннән яңа сүзләр төзи. Ә болельщикларга сораулар . Сан кергән нинди җырлар беләсез?
(Кичә азагында җиңүчеләр ачыклана, истәлек бүләкләре, тапшырыла)












